
BOSNA I HERCEGOVINA  

FEDERACIJA BOSNE I HERCEGOVINE  

PARLAMENT FEDERACIJE  

DOM NARODA      

Broj: 02-02-1354/26 

Sarajevo, 11.6.2026. godine  

  

  

Z A P I S N I K  

11. VANREDNE SJEDNICE DOMA NARODA PARLAMENTA FEDERACIJE  

BOSNE I HERCEGOVINE, održane 11.6.2026. godine 

 

  

Sjednica je počela sa radom u 12 sati i 29 minuta.  

  

Sjednici je predsjedavao Tomislav Martinović, predsjedavajući Doma naroda 

Parlamenta Federacije Bosne i Hercegovine.  

 

Predsjedavajući je pozdravio delegatkinje i delegate, predsjednicu Federacije Bosne i 

Hercegovine Lidiju Bradaru, potpredsjednike Federacije Bosne i Hercegovine Refika 

Lendu i Igora Stojanovića, predstavnike Vlade Federacije Bosne i Hercegovine i ostale 

koji prate rad sjednice. 

Prije prelaska na rad intonirana je himna Bosne i Hercegovine. 

 

Izostanak sa sjednice opravdali su: Sanela Klarić, Amra Babić, Goran Broćeta, Belma 

Kapo, Zora Dujmović, Dragana Damjanović i Enes Peštek.  

Prema evidenciji Stručne službe, sjednici prisustvuje 50 delegata, što čini većinu, pa 

Dom naroda može raditi i punovažno odlučivati.  

Predsjedavajući je podsjetio delegate da je Vlada Federacije Bosne i Hercegovine 

dostavila Prijedlog Zakona o postupku vanredne uprave u privrednom društvu Nova 

željezara Zenica d.o.o. Zenica od posebnog sistemskog značaja za Federaciju Bosne 

i Hercegovine sa prijedlogom da se razmatra po hitnom postupku. 

 
Na osnovu rezultata glasanja, predsjedavajući je konstatovao da je Dom naroda, sa 

52 glasa za i uz jedan uzdržani glas, prihvatio prijedlog da se Prijedlog Zakona o 

postupku vanredne uprave u privrednom društvu Nova željezara Zenica d.o.o. Zenica 

od posebnog sistemskog značaja za Federaciju Bosne i Hercegovine razmatra po 

hitnom postupku. 

Na osnovu rezultata glasanja, predsjedavajući je konstatovao da je Dom naroda, sa 50 
glasova za, usvojio sljedeći:  

D N E V N I   R E D 
 

1. Prijedlog Zakona o postupku vanredne uprave u privrednom društvu Nova 
željezara Zenica d.o.o. Zenica od posebnog sistemskog značaja za Federaciju 
Bosne i Hercegovine – hitni postupak. 
 
 

1. Prijedlog Zakona o postupku vanredne uprave u privrednom društvu Nova 
željezara Zenica d.o.o. Zenica od posebnog sistemskog značaja za Federaciju 
Bosne i Hercegovine – hitni postupak 

 
Prijedlog Zakona utvrdila je Vlada Federacije Bosne i Hercegovine. 

Predstavnički dom je na 19. vanrednoj sjednici, održanoj 8.6.2026. godine, usvojio 

Prijedlog Zakona o postupku vanredne uprave u privrednom društvu Nova željezara 

Zenica d.o.o. Zenica od posebnog sistemskog značaja za Federaciju Bosne i 

Hercegovine sa tri amandmana koje je Vlada Federacije Bosne i Hercegovine 

prihvatila, pa su postali sastavni dio Prijedloga Zakona. 

Amandmani glase: 

Amandman I. 

U članu 27. u stavu (2) Prijedloga Zakona tačka d) mijenja se tako da dosadašnja tačka 

d) postaje tačka e) a nova tačka d) glasi:  

„d) dostavlja operativni plan integralne proizvodnje“. 

Amandman II. 

U članu 77. u stavu (1) nakon tačke u rečenici dodaje se nova rečenica: „Kolektivna 

otpuštanja ne mogu biti dio operativnih mjera u skladu sa članom 110. ovog zakona.“. 

Amandman III. 

U članu 85. u stavu (1) tačka f) sada glasi: 

„f) ako plan predviđa smanjenje broja radnika za više od 10% od ukupnog broja radnika 

kod dužnika, plan sadrži socijalni program koji je izrađen u skladu s ovim zakonom, 

propisima o radu, kolektivnim ugovorima i pravilima o obavještavanju i konsultovanju 

radnika.“. 

Prijedlog Zakona obrazložio je federalni ministar energije, rudarstva i industrije Vedran 

Lakić. 

Prijedlog Zakona razmatrala su nadležna radna tijela i dostavila svoje izvještaje. 

U raspravi su učestvovali: Goran Bulajić, Damir Džeba, Muamer Zukić, Vesna 

Saradžić, Emir Dautović, Ivo Šimunović, Haris Zahiragić, Mladen Simić i Almir Babajić, 

koji je predložio da Dom naroda donese zaključak koji je i pročitao.  

Na osnovu rezultata glasanja, predsjedavajući je konstatovao da je Dom naroda, sa 

57 glasova za, uz jedan uzdržani glas, usvojio Prijedlog Zakona o postupku vanredne 

uprave u privrednom društvu Nova željezara Zenica d.o.o. Zenica od posebnog 

sistemskog značaja za Federaciju Bosne i Hercegovine. 

Potom se glasalo o zaključku koji je predložio delegat Almir Babajić.  

Na osnovu rezultata glasanja, predsjedavajući je konstatovao da je Dom naroda, sa 

57 glasova za i uz dva uzdržana glasa, usvojio sljedeći: 

 

ZAKLJUČAK 

1. Dom naroda Parlamenta Federacije Bosne i Hercegovine traži od Vlade 

Federacije Bosne i Hercegovine da u narednih 10 dana zatraži od 

Konkurencijskog vijeća Bosne i Hercegovine potpunu informaciju o prijavi 

namjere koncentracije privrednog subjekta H&P d.o.o. Zvornik, broj: U-06-

26-1-018-1/25 te da utvrdi da li je privredni subjekat H&P d.o.o. Zvornik 

ispoštovao sve obaveze iz pisma namjere koncentracije, koju je podnio 

Konkurencijskom vijeću Bosne i Hercegovine te da u slučaju da nisu 

ispunjene obaveze poduzme sve pravne radnje i postupke.  

 

2. Zaključak stupa na snagu danom donošenja i objavit će se u „Službenim 

novinama Federacije BiH“.  

 

 

        Sjednica je završila rad u 14 sati. 

                               *** 

Transkript sjednice čini sastavni dio Zapisnika. 

 

 

  

          SEKRETARKA                                                                   PREDSJEDAVAJUĆI 

        DOMA NARODA                                                                     DOMA NARODA  

                                                                 

       Aida Hadžić-Salkić                                                                   Tomislav Martinović                                                

   


